
 ۲۱/۱۰/۲۰۲                 عبدالمجید راغستانی  
 

 :د محترم داؤود ملکیار پر لیکنه
 

 "محمد داؤود و خانواده اش چگونه کشته شدند؟" 
 

 زما د نظر څو ټکي 
 
 

 لومړی باید عرض وکړم چي د لیکني،کتاب... عنوان ولي مهم وي؟          
ښایي ډیرو کسانو ته یاده لیکنه،مقاله یا کتاب د ارزښت وړ نه وي نو داسي هغه د چا خبره په پټو سترګو ترې         

ره مهم وي چي تیریږي،او برعکس ډیرو نورو ته چي ښایي کلونه کلونه  په همدې موضوع پسي ګرځیدلی وي دوم
 لکه یوه لویه ډالۍ چي چا ور کړې وي.  

دوهمه خبره داده چي "عنوان" لوستونکي ته  دا ذهنیت ور کوي چي د دغه څه په باره کي چي "عنوان" دئ         
 زه خپل ځواب موندلای سم. 

وژل سول؟"  ولوست دا  ما هم چي کله د ښاغلي ملکیار د لیکني سر لیک "محمد داؤود او کورنۍ یې څنګه و        
مي په فکر کي را وګرځیدل چي دلته نو هم د وخت  ولسمشر محمد داؤود او هم یې د کورنۍ د نورو غړو وژل کیدل  
ثابت سویدي. خو کله چي مي د ملکیار صاحب ټوله لیکنه ولوسته یقیني خبره ده چي داسي کره ثبوتونه مي پیدا  

چي تر اوسه یې لیکنه نقد کړې(ماته هم ډیري داسي پوښتني را پیدا سوې   نکړل،او د دې علاوه لکه نورو دوستانو )
 چي هغوی ته نه پاملرنه د لیکني یا په اصطلاح تحقیق بڼه تر سوال لاندي راولي.  

کال د ثور د اتمي    ۱۳۵۷زه پوځي افسر یم او دا پیښه تر ټولو دمخه جنګي پیښه وه ځکه دلته موږ یوازي د          
 څیړو، نو په کار داده چي د یادي پیښي ټولو اړخونو ته یو ځغلنده نظر وکړو . نیټې حادثه 

له دې ځایه به یې پیل کړو چي ارګ محاصره دئ او جګړه په خپل ټول توان روانه ده د ولسمشر اړیکي د          
وري ریاست ګارد اردو ،کورنیو چارو وزارت او استخباراتو ....سره پرې سویدي، یوازنی د مقاومت مرکز د جمه

 دئ.  
د ګارډ د اپراسیون آمر ښاغلی تاجیار چي په حقیقت کي د ګارډ د قوا مرستیال هم وو یوازنی عیني شاهد دئ         

چي پخوا یې هم ما څرګندوني په افغان جرمن آنلاین سایټ کي لوستلي وې او اوس  ښاغلي ملکیار هم نشر کړیدي 
 هغه دا چي :  

ځل چي  داوودخان ته ورغلو د سهار د روښنایۍ نه یو ساعت مخکي وو.سردار صاحب د ګارډ    "....وروستی        
قوماندان صاحب جان خان ته وویل ما خپل تصمیم نیولی دئ،زه نه غواړم تاسو ځوانان ووژل سي ولاړسئ ځانونه 

 تسلیم کئ........".  
باید د "زمان" اهمیت ته وګورو.د هر پوځي قوماندان    دلته به د موضوع نه  لږ لیري سم . په داسي حالاتو کي        

) که لوی وي یا کوچنی( د کاملي محاصرې په وخت کي چي نور نو جګړه ایز توان ) تعرض،مدافعه،شاتګ....(  
 نلري،یا یې بې ګټي بولي زمان یا وخت خورا لوی ارزښت لري.  

ندي کسانو ته خپله وروستۍ پریکړه اعلان کړي،دوهم  لومړی دا چي د مسئولیت له مخي باید خپلو تر لاس لا         
دا چي د خپل ځان،قرارګاه او که ) کورنۍ وي لکه په دې پیښه کي( په اړه وروستی تصمیم ونیولای سي.کله کله په 

 داسي حالاتو کي ساعتونه خو لا پریږده  دقیقې ډیري مهمي وي. 
ودخان د یوه پوځي جنرال،د یوه پوه قوماندان او د وسله  اوس که بیرته موضوع ته ور وګرځو ولسمشر داو        

وال پوځ د اعلی سرقوماندان په توګه هم دا زمان په نظر کي نیولی وو او هم یې خپل وروستی "قرار " نه یوازي  
 ګارد قطعاتو ته حتی وزیرانو ته صادر کړیدئ.  

انو په ویناوو کي راغلي دي چي ولسمشر هلته پاته هم د ښاغلي ملکیار په لیکنه کي او هم د نورو عیني شاهد        
وزیرانو ته وایي" فکر مي نه کاوه داسي څه پیښ سي،خو دا مسولیت پر خپله غاړه اخلم او تاسو کولای سي خپل 

 ځانونه وباسي.....". 
 اوس بیرته د ښاغلي تاجیار خبرو ته:          
ثور میاشت کي به نو درې نیمې بجې وي( دوی ته د تسلیمي امر    د سهار نه یو ساعت مخکي)مانا د اپریل یا-        

 ور کول سو. 
ولسمشر وویل " ما خپل تصمیم نیولی دئ" یقینآ ولسمشر نو خپل تصمیم ګارد ته د تسلیمۍ د هدایت نه یو یا -        

مقاومت یا جګړه نور بحث دوه ساعته وړاندي نیولی وو.ځکه دلته یې د ګارد د قوماندان او اپراسیون د امر سره پر  
ندئ کړی.مانا ولسمشر د شپې پر یوه بجه یا د دوو بجو په شاو خوا کي دې تصمیم ته رسیدلی وو چي  مقاومت بې  

 ګټې دئ. 
 د پیښي بل اړخ وګورئ:          
د رهبرۍ  جنرال امام الدین چي هغه وخت لومړی بریدمن وو او د نظامي شورا یا د خلق د دموکراتیک ګوند         

پیغام یې ولسمشر داوود خان ته رساوه په خپلو ټولو مرکو کي ویلي/ وایي چي "زما ور تګ ولسمشر داوودخان ته د  
 سهار د شپږ نیمو نه تر اوو بجو په شا وخوا کي وو". 

ساعته وخت یا  ۵-۶دلته د ولسمشر داوودخان لپاره که د نوموړي د تصمیم نیولو د وخت نه محاسبه وکړو          
زمان سته چي سردار داوود خان نور باید یوازي او یوازي د خپل ځان او خپلي کورنۍ په اړه فکر وکړي او تصمیم  

 ونیسي) البته که یې پخوا نه وو نیولی(. 
 

 وه بله مسئله  اوس نو ی        
دا دوې خبري تر لمر روښانه دي او د لومړۍ ورځي نه تر اوسه پر دې په سلګونویا ښایي زیات ځله بحثونه          
 سویدي:
په راډیو افغانستان کي د سردار محمد داوودخان  پر سرنوشت  د خلق دموکراتیک ګوند د رهبرۍ تر منځ  -         

 بحثونه ؛ 
 مام الدین ور تګ داوودخان ته او د هغه زخمي کیدل؛او د افسر ا-        
د خلق ګوند د رهبرانو تر منځ بحثونه نه یوازي له لومړي ورځي آن تر اوسه د ژبو پر سرو دي.جنرال          

نورالحق علومي د طلوع تلویزون سره په مرکه کي وویل  " سلیمان لایق په یاده غونډه کي د سردار داوودخان په  
وه " دا فرعون ووژنئ" چي وروسته سلیمان لایق دا جمله رد کړه.دستګیر پنجشیري ماته وویل" ما ملګرو  اړه ویلي

لکه کریم   ډیرو عیني شاهدانو  تکرار کړي".د  تاریخ  د سوډان  بیا  به  پاته کیدل  داوودخان ژوندی  د  ته وویل چي 
ه اوریدلي دي چي ببرک کارمل ډیر تاکید  میثاق،دستګیر پنجشیري،جنرال قادر،اسلم وطنجار.....څخه ما شخصآ خپل

دا وو چي داوودخان دي ژوندی و ساتل سي.او د ټولو عیني شاهدانو له قوله وروستۍ پریکړه د نور محمد تره کي  
په وړاندیز دا وه چي که چیري داوودخان زموږ غوښتنه ومنل او د مقاومت نه یې لاس واخیست نو به ژوندی وي،  

نو بله لاره نسته بې له جنګه" همدا دلیل وو چي پریکړه وسوه د نظامي شورا او خلق ګوند پیغام    او که نه تسلیمدئ بیا
باید داوودخان ته ورسیږي .دا هم معلومه او ښکاره خبره ده چي  د دې پیغام رسونکی جنرال امام الدین خان وو  هغه  

 وخت لومړی بریدمن وو چي اوس هم حیات دئ . 
 یرته د ن نه ارګ ته اوس نو راځو ب        
په پوځي ،استخبارتي،یا پولیسي عملیاتو کي چي کله د یوه ګروپ یا یوې قرار ګاه یا یو مرکز د نیولو لپاره          

لومړی ګروپ تبلیغاتي،یا د پیغام رسولو ګروپ وي شمیر یې  -عملیات تر سره کیږي نو درې ګروپه ټاکل کیږي:
ګروپ وي  هغه بیا هم د شمیر په لحاظ او هم د وسلو په کچه لوی او قوي   دوهم ګروپ د حمایې-معمولآډیر کم وي.

بل ګروپ د تخلیې په نامه وي  د هغوی سره امبولانس،ډاکټر،نرس بیلابیل درمل او د زخمیانو د درملني  ،د مړو -و
ورو پر ضد هم نیول د تخلیې وسایل ور سره وي.دا پورته تدابیر حتی د یوه کس،څو کسانو،غلو،اختطافګرانو.....او ن

کیږي خصوصآ که شک،ګومان یا اطلاعات داسي وي چي یاد کس یا کسان وسله وال دي،/اسلحه لري.دلته باید ووایم 
تبلیغاتي /یا د خبرو پلاوی یا ګروپ شرایطو،مکان او حالاتو ته په کتو همدا رنګه د رهبرۍ یا لوړ مقام اوامرو سره 

وپ د لودسیکر په واسطه خبري کوي،پیغام ور رسوي تر څو محاصره سوی یاد ګر-سم دوه ډوله چلند کولای سي
دوهم ډول یې دا دئ چي یاد ګروپ د ن نه ورځي او خپل  -کس یا ګروپ ځان وسپاري او د جنګ مخه ونیول سي.  

 پیغام رسوي. 
د سردار داوودخان پر قصر نوموړی ته دا دوهم ډول عملي سو. د ټولو تدابیرو په نظر کي نیولو سره د پیام         

رسولو یو وړ ګروپ قصر ته دن نه ورغئ چي مشري یې لومړي بریدمن امام الدین کوله ،د حمایې او تخلیې ګروپونه 
په خبرو کي چي لوستل کیږي،مرحوم تورن اقامحمد هم  په  د باندي د تیارسۍ په حالت کي وه. لکه د ښاغلي تاجیار

لیکونو کي د) کندهاري( په نامه یادیږي ،او همدا رنګه د ارګ د محاصرې اصلي قوماندان جنرال شهنواز تڼي چي  

هغه وخت تورن وو، او نورو ټولو دا تائید کړیده چي د سهار د رڼا د خپریدو لږ مخکي چي د سهار د لمانځه اذان  
دئ د ګارډ قطعاتو په استازیتوب تورن اقا محمد سپین د تسلیمۍ بیرغ پورته کړ. د دې مانا دا ده چي نور نو د  کی

 ولسمشر اوسیدو شاوخوا او یا هم په بل ځای کي د پخواني ګارد پهره یا سرتیري نه وه.  
 دا دوی خبري چي:         
ولسمشر حضور ته ورغلی وو او پیغام یې ور وړی وو تر لمر لومړی بریدمن امام الدین د کوماندو افسر د    -        

 سپینه خبره ده 
او دا چي امام الدین مخکي له دې چي پر قصر ډله ایزه حمله وسي د پیغام رسولو په وخت کي لګیدلی دئ دا  -        

 هم یو انکار نه من نونکی واقیعت دئ. 
 وباسو  اوس نو د خبرو د لنډیز پخاطر نتیجه باید را        
 لومړۍ خبره-        
 د ولسمشر داوود خان ځان وژنه ) خُود کشی(،او د کورنۍ برخلیک!        
د هغه وخت نه چي وزیران رخصتوي او د    -دا چي ما یو ساده د وخت )زمان( سنجش وکړئ چي ولسمشر          

او یا د  -ه د ګارد د تسلیمۍ امر کوي،یا د هغه وخت نه چي د ګارد قوماندان صاحب جان خان ت- پیښي مسئولیت مني،
هغه وخت نه چي ګارد ) د پلُخشتي د مُلا د اذان پر وخت تسلیمیږي( او بیا تر هغه وخته چي امام الدین خان د دوی  

بجو پوري( کاملآ کافي وخت درلود چي د ځان په اړه او هم د خپلي    ۷:۰۰تر  -نه    ۶:۳۰حضور ته ورځي )د سهار د 
 رنوشت( په اړه تصمیم ونیسی.کورنۍ د برخلیک )س

اوس نو که د ښاغلي ملکیار په لیکنه کي د "آغلي ګلالۍ ملکیار" خبري ومنو چي ولسمشر په آخرینه شیبه کي          
ځان وژنه!؟ کوي او ویس د کورنۍ ښځي او ماشومان د بابا په امر وژني"  پوښتنه دا ده چي په دا څو ساعتونو کي 

څه شي انتظار درلود؟؟مانا دا چي کله ولسمشر وایي " ما خپل تصمیم نیولی دئ........."دا  ولسمشر او ویس داوود د  
 تصمیم څه شی وو؟

که تصمیم د ولسمشر ځان وژنه او د ښځو او ماشومانو وژنه وه نو ښه موقع هغه وخت وه چي ګارډ ته د          
یو اوریدل ،حالات ور معلوم وه ایا ولسمشر  تسلیمۍ امر ور کول سو دا تصمیم باید عملي سوی وای.ولسمشر راډ

 داوودخان غیر له تسلیمۍ یا مرګ نه د بلي مُعجزې په انتظار وو؟
یقیني خبره ده ولسمشر داوودخان پوهیدئ که پر قصر ډله ایزه حمله شروع  سي هغه د ځان وژني او یا ویس          

 داوود د ټولو زنانه وو د وژني وخت نه سي پیدا کولای.
 دوهمه خبره         

د کریم میثاق،پنجشیري،.......او نورو خلق رهبرانو له اسنآدو نه) چي دوی د راډیو په تعمیر کي وه او امام         
الدین خان یې له ټپې کیدو وروسته هملته لیدلی وو د هغه له خولې(  او بیا خپله امام الدین خان چي د صحنې شاهد  

کلونو په شاوخوا کي د   ۱۸د کړیده چي کله ولسمشر لاس وسلې ته اچوي یوه پیغله د  وو او ټپې سو، ټولو دا تائی
ولسمشر ممانعت کوي د دې مانا دا ده  که ویس داسي پلان درلودای نو بیا دا پیغله ولي د ولسمشر سره په څنګ کي  

 وه؟ 
 دریمه خبره          
قصر نه وزي،هغه عسکر چي د ده محافظین وه له قصر   د امام الدین خان مرکه  "کله چي زخمي کیږي او د        

زیات وو د (  ۲۰۰نه په نوموړي پسي ندي راوتلي،او هغه د حمایې ګروپ چي د ده په قول شمیر یې تر دوو سوو )
قصر د باندي موجود وه او د امام الدین یې په زخمي حالت کي ولیدئ ....." دا خبره تائیدوي او په یقین یې بدلوي  

ه د همغه اول ډز سره شروع سویده.کوم منطق به یې ومني چي پر یوه پوځي قومانان ډزي کیږي او ویشتل  چي جګړ
کیږي نو د هغه محافظین یا باډیګاردان دې سیل کوي؟له بلي خوا په داسي حالاتو کي محافظین د ځان ژغورلو پخاطر  

اوریدو حمایه ګروپ جګړې ته داخیلیږي،  او    هم پر مقابل لوري ضربې کوي .او دا هم یقیني خبره ده چي د ډزو په
حمایه ګروپ مخکي له مخکي دا امر تر لاسه کړی وي چي که چیري مخکنی ګروپ یا کس چي دلته پیغام رسولو 
په نامه یاد سویدئ تر اور یا حملې لاندي راځي باید حمایه کړي یا جګړې ته داخل سي.او کله چي سړی دا صحنه  

دلي( پخپل مغز کي مجسم کړي چي پر قوماندان ډزې وسوي او محافظین ګوته په ماشه  )حتی هغوی چي نه دي لی
ولاړ وه او مقابلي ډزي کوي هغه هم مخامخ په څو مترۍ کي بیا د چا لپاره دا موقع نه پیدا کیږي چي ځان وژنه  

ه یا به وژل وکړي.او بل عسکري منطق دا دئ چي د مخامخ جګړې په بهیر کي ځان وژنه هیڅ مفهوم نلري ځک 
 کیږې یا به یې وژني. 

الدین فایق له کتابه یې نشر کړیوه، نورو دوستانو هم اصلي متن نشر ته            ښاغلي ملکیار هغه چي د غوث 
 سپارلی وو، جعلي وو ما هم د غوث الدین فایق په کتاب کي داسي متن ونه لوست.نور بحث نه پر کوم.

 څلورمه خبره         
 س داوود لخوا د ښځو او ماشومانو وژل کیدل! د وی        

 4تر 4 له : د پاڼو شمیره

 german.de-maqalat@afghan  سره اړیکه ټینگه کړئله موږ  ښت تاسو همکارۍ ته رابولي.  په دغه پتهنپه درافغان جرمن آنلاین 

 هیله من یو خپله لیکنه له رالیږلو مخکې په ځیر و لولـئ، دلیکنې د لیکنیزې بڼې پازوالي د لیکوال په غاړه ده : یادونه

 

دا کیسه کاملآ یوه جوړه سوې عقده یي کیسه ده.د ښاغلي ملکیار په همدې لیکنه کي تاسو لولئ چي  داوود          
غازي وایي" ماما خالد سخت ټپي وو،او ماما ویس ته یې ویل ډزي را باندي وکړه له عذابه مي خلاص کړه خو ویس  

 .........." نو بیا ویس څرنګه خپل واړه ماشومان او ښځي وژلې؟  جراءت و نکړ 
د کیسې عقده اي اړخ که احیانآ "ګلالۍ ملکیار" ته چا ویلي وي "داسي ووایه" یا هغې خپله دا خبري کړي وي          

 هم ډیر د منطق نه لیري خبره نه ده دا ځکه چي: 
هم ښاغلي ملکیار په خپله لیکنه کي اشاره کړیده  د ولسمشر زامنو ) عمر داوود او ویس داوود ( خپل منځي         

سخت اختلافات درلودل، او هغه دا چي عمر داوود د پلار د ټولو کړنو منتقد او مخالف وو،خالد داوود لکه منځنی 
 خته پلوي وو. چي وو همداسي منځنی وو،خو ویس داوود بیا د پلار سرس

داسي مخالفتونو یقینآ د دوی پر کورني ژوند ژوره اغیزه درلوده ،او عقدې یې زیږولې.د ولسمشر د ورور          
 سردار نعیم خان او د ولسمشر د مشر زوی عمر داوود جبهه د ولسمشر پر ضد تر لمر ښکاره وه.

وو (دا خبري  ما ترې په څو ځله اوریدلي دي اوس  د ښاغلي پاچا ګل وفادار )چي یو وخت د سرحداتو وزیر        
هم شکر حیات دئ کیدای سي پخپلو خاطرو کي یې هم لیکلي وي . ښاغلي وفادار وایي " کله چي د کورنۍ یو شمیر 
غړو او نورو د سردار داوودخان پر ضد مسائیل مطرح کول زما جواب دا وو ) که چیري داوودخان په خواږه خوب 

ته څوک ووایي چي د ګل ګزار پر وکړه زه دا کار نه کوم("اوس نو تاسو اټکل کولای سئ چي دا  ویده وي او ما
 اختلافات څومره عمیق وه ؟او دا خبره په یقین بدلوي چي دوی د ولسمشر د ګوښه کیدو یا..... پلان درلود. 

خبري دي.او ګلالۍ ملکیار د ځکه نو زه وایم که آغلي ګلالۍ دا خبري هم کړي وي!؟ همهغه کورنۍ عقدیي          
 ولسمشر د مشر زوی )عمر داوود( میرمن وه. 

کله چي ښاغلي ډاکټر عبدلله کاظم د آغلي ګلالۍ ملکیار سره د مرحوم "ولسمل" مرکه خپره کړه نور نو اصلآ          
د ځان وژني یا  سوال نه پیدا کیږي چي سړی پر دې بحث وکړي.هلته آغلي ګلالۍ ملکیار یوه کلمه هم د داوودخان  

 ویس په اړه نده ویلې.
د همدي لیکني په جریان کي وم چي د جنرال شهنواز تڼي ټلویزوني مرکه مي مخته راغله په یوټوب کي هم          

 سته او د ټلویزون په ارشیف کي به هم وي)جنرال شهنواز تڼی هغه وخت پر ارګ د عملیاتو قوماندان وو( هغه وایي:
بجو پر ګارد حمله وکړه او ګارډ تسلیم سو،بیا مي دوه ګروپونه یو حرام سرای ته او بل    ۵"ما د سهار پر        

ګلخانې ماڼۍ ته ولیږل،د ګلخانې ماڼۍ ته د کوماندو له ګروپ سره سردار داوودخان ټکر سو او په حادثه کي له منځه 
 ولاړ.."
ته وویل چي پر مخ مي مه وله پر بل ځای مي ووله.."داسي کیسې یوازي    د آغلي ګلالۍ دا خبره چي " ما ویس        

په فلمونو کي سړی لیدلای سي په عملي صحنه کي )چا چي جګړه لیدلې وي یا یې داسي حالات لیدلي وي بیا د داسي  
ي، یو چا لخوا ډزي کیږي چي لومړی ځل  وژني کوي ،ډار ،وارخطایی،خپل مرګ لیدل دا ټول ور سره ملګري و

 د شیرینو ماشومو اولادونو او میرمني تر وژلو وروسته بیا د بل چا خبرو فرمایش! ته غوږ نیسي . 
نتیجه دا چي ولسمشر داوودخان او کورنۍ غړي او نور کسان چي هلته وه په جګړه کي وژل سویدي دا چي          

به تاریخ ته پریږدو. ،زما نظر دادئ    د دې وروستۍ پیښي)د داوودخان او کورنۍ وژل کیدلو( مسئول څوک وو؟؟ دا
 هر چا چي په دغه صحنه کي لومړی ډز کړیدئ یقیني خبره ده مسئولیت ډیر ور ته راجع کیږي.

